
A Ferring Stiftung as en stifting faan’t borgerlik rocht uun Aalkersem üüb Feer. Sant at 1988 
gründet wurd, befaadet at ham diarmä, fering an öömrang spriik an kultüür üüb a nurdfresk 
eilunen Feer an Oomram tu hualin. Uun üüs team feel wi üs üüs en familje, a werkstruktuuren san  
flexibel an wi frööge üs üüb nei lidj. 
 

 

Wi schük faan a 01.02.2024 uf uun  
 

hoker, wat för liarmedeln för a fering an öömrang onerracht tustendig as (m/w/d)  
(Sprachdidaktiker*in) 
 
för 19,5 stünj uun a weg, iarst ens för tau juar (det as uunstreewet, dat at ferlingert wurd),  
fergüüdet efter TV-L (iinoordnin mögelk bit tu E13) 
 

 

Det mual faan’t steed: 
 
A Ferring Stiftung (www.ferring-stiftung.de) schükt hoker, wat för liarmedeln tustendig as 
(m/w/d), am liarmatreaal för skuul ütjtuwerkin. Det gungt fööraal am matreaal för sekundarstufe I  
an II för a fering an öömrang onerracht. Naist tu analoog matreaal skal uk digitaal  
onerrachtsmatreaal ütjwerket wurd. 
 
De of det, wat det steed feit, as diarför feroontwurdelk, liarmatreaal för liarsteeden  
(Bildungseinrichtungen) ütjtuweelin, en konsept diarför tu maagin an det ütjtuwerkin. 
Hat of hi werket naar mä a skuulmäästern an dön lidj, wat föör liar feroontwurtelk san, tup.  
Diarmä skal seekert wees, dat at liarmatreaal uk tu a aktuel liarstandards paaset an dat at uk as, 
wat a skuuljongen brük. Hat of hi skal uk en projektteam koordiniare, wat ütj mäwerkers faan a  
Ferring Stifting an feeklidj faan bütjen bestäänt. Üübtu as toocht, dat mä’t Nordfriisk Instituut uun 
Briadsteed naar tupwerket wurd an ham een mäenöler reegelmiatig an persöönelk ütjbütjet. 
 

 

Det skääl dü haa an kön: 
o Ufslööden studium bi en huuchskuul (M.A. of M.Ed.) uun en relewant feek, üüs frisistik, 

liarwedenskapen (Bildungswissenschaften), spriikdidaktik an/of pädagogik 
Of 

o Dü mutst üüs skuulmääster onerracht bi en grünjskuul of en sekundarskuul mä swaarponkt 
üüb sekundarstufe I, bi en huuchskuul/Gymnasium an gemianskapsskuul (sekundarstufe 
II) of bi en beruufsbiljend skuul 

Of 
o En öler ufslus, wat ham diarmä ferlik kön 
o Dü käänst di böös gud uun a nuardfresk spriik ütj (fering-öömrang) 
o Dü heest en mase wed diarfaan, wat at aktuell för liarmatreaal uun regionaal- an 

manerhaidenspriiken jaft 
o Dü könst faan din aanj riad an strukturiaret werke an komst diarbi gud tu reseltooten 
o Dü könst gud mä ölern snaake, könst di gau uun nei teemen iinwerke an käänst di gud mä 

a struktuuren faan a skuulen ütj 
o Dü könst gud mä ölern tupwerke an könst wat ütjhual 
o Dü könst di böös gut mä a Ferring Stiftung identifisiare 

http://www.ferring-stiftung.de/


Apgoowen: 
 
(1) Ütjwerkin faan liarmatreaal (90%) 
Dü beest fööraal för’t ütjwerkin faan liarmatreaal för sekundarstufe II tustendig; bitu skel oober uk  
sekundarstufe I an grünskuul beaachtet an bewerket wurd. 
 
Det het: 

o Ütjwerkin faan skuulmatreaal (fööraal för sekundarstufe II), üüs det brükt wurt; uk uun 
digitaal fuarem 

o Ewaluiarin faan a fering an öömrang-onerracht üüb Feer an Oomram  
o Ütjwerkin, wat ham uun a fering/öömrang-onerracht üüb Feer an Oomram brükt an ferlicht 

noch ei hee 
o Reegelmiatig ütjbütjen mä a fresk skuulmäästern an skuulen üüb Feer, Oomram an de rest 

faan Nuardfresklun 
o Reegelmiatig ütjbütjen mä’t Nurdfriisk Instituut uun Briadsteed, at feek frisistik faan a 

Europa-Universität uun Flensborig an a Christian-Albrechts-Universität zu Kiel, an uk mä’t 
Institut für Qualitätsentwicklung an Schulen Schleswig-Holstein (IQSH) 

o Koordiniarin faan feeklidj faan bütjen, wat liarmatreaal för föörskuul an woksenenliar 
ütjwerke skel, üüs det brükt wurt 

 
(2) apgoowen bitu (10%) 
Bitu faan det ütjwerkin faan liarmatreaal kön det persuun, wat det steed feit, noch öler apgoowen  
bi a Ferring Stiftung auernem. Det skal ufsnaaket wurd. 
 
 
At steed wurd efter TV-L fergüüdet (iinoordnin mögelk bit tu E13). Skuulmäästern kön det steed  
auer en „Zuweisung“ fu, wan jo tu a föörütjsaatingen paase. Det hee neen iinflööd diarüüb, hü at  
ütjwool maaget wurd. Uk bi en „Zuweisung“ wurd efter a TV-L reegelt, hü loong a preewtidj as, hü  
föl urlaub ham feit an hü det as, wan ham bitu noch wat en öler werk hee. 
 
Detheer steed as wat för di? Do frööge wi üs üüb din bewiirwing mä uunskriiwen, leewentsluup an  
tjüchnisen. Wan dü heest, wees so gud an stjüür uk werkpreewen mä. Stjüür ales üüs pdf bi en e- 
mail uunhinget tu: r.kleih@ferring-stiftung.de, Herr Robert Kleih, Tel. +49 4681 741200. 
 

Dü könst di bit tu a 20.01.2024 bewerew 
  

mailto:r.kleih@ferring-stiftung.de

